
VENDIM
Nr. 216 , Daté 01.03.2012

Pér

“Vendosje gjobe ndaj ndérmarrjes “INTERSIG” SHA”, p ér pengim té
inspektimit”

Komisioni i Konkurrencés me pjesémarrjen e:

. Lindita MILO (LATI) Kryetar
. Servete GRUDA Anétar
. Koco BROKA Anétar
. Rezana KONOMI Anétar

Né mbledhjen e tij té datés 27.02.2012 dhe 01.03.2012, shqyrtoi ¢éshtjen me:

Objekt: Mbi pengimin e inspektimit té realizuar né ndérmarrjen e
sigurimeve “INTERSIG SH.A”

Baza ligjore: Nenet: 24, gérma (d); 26 dhe 73, pika 1, gérma (¢) té Ligjit Nr.
9121, daté 28.07.2003 “Pér mbrojtien e konkurrencés”, si dhe neni
12 i Rregullores “Pér funksionimin e Autoritetit té Konkurrencés”.

Komisioni i Konkurrencés pas shqyrtimit té

> Relacionit te Sekretarit t&é Pérgjithshém té Autoritetit t&¢ Konkurrencés “Mbi
inspektimin e realizuar né ndérmarrjen e sigurimeve “INTERSIG SH.A”, Nr. 24/2
Prot., daté 27.02.2012.

> Pretendimet e paragitura né seancén dégjimore té organizuar me palén né
datén 1.03.2012.

VEREN SE :



. Komisioni i Konkurrencés i Autoritetit t¢ Konkurrencés, me ané té Vendimit
nr.215, daté 10.02.2012, ka hapur procedurén e hetimit paraprak né tregun e
sigurimit té detyrueshém motorik ndaj paléve té treta (TPL).

. Né zbatim té neneve 35 dhe 36 té Ligjit Nr. 9121, daté 28.07.2003 “Pér
mbrojtjen e konkurrencés”, Komisioni, me ané té autorizimit nr.82 prot., daté
10.02.2012, ka autorizuar inspektorét e Autoritetit t& Konkurrencés pér té
kryer inspektime, né grup ose néngrupe, prané subjekteve qgé ushtrojné
veprimtariné e tyre né tregun e sigurimit té detyrueshém motorrik ndaj paléve
té treta (TPL), “SIGMA” SHA, “SIGAL” SHA, “INTERSIG” SHA, “INSIG” SHA,
“INTERALBANIAN” SHA, “ATLATIK” SHA, “EUROSIG” SHA DHE “ALBSIG”
SHA, si dhe né organizatat ku ata jané anétaré ose aderojné.

. Inspektorét e Autoritetit t€ Konkurrencés, né zbatim té autorizimit té
mésipérm, nga data 10.02.2012 deri mé daté 16.02.2012, kané& kryer
inspektime prané ndérmarrjeve té mésipérme, si dhe prané Shogatés sé
Siguruesve té Shqipérisé.

. Mé daté 16.02.2012, inspektorét e Autoritetit t¢é Konkurrencés u paragitén
prané ambienteve té ndérmarrjes “INTERSIG” SHA, né zbatim té
procedurave té hetimit paraprak né tregun e sigurimit té detyrueshém motorik
ndaj paléve té treta (TPL). Grupi i inspektimit kérkoi nga punonjési i sigurisé
sé késaj ndérmarrje, té kontaktonte me drejtuesit e ndérmarrjes pér té
mundésuar hyrjen e grupit té inspektimit né ambientet e brendshme té
ndérmarrjes pér kryerjen e procedurés sé inspektimit té parashikuar né nenin
36 té Ligjit Nr 9121, daté 28.07.2003 “Pér mbrojtjen e konkurrencés”, i
ndryshuar.

. Punonjési i sigurisé i “INTERSIG” SH.A, pas kontakteve me drejtuesit e kesaj
ndermarrjeje, nuk lejoi gé té realizohen procedurat e inspektimit né
ndérmarrje té parashikuara nga Ligji Nr. 9121 daté 28.07.2003, “Pé&r mbrojtjen
e konkurrencés”, i ndryshuar.

. Gjithashtu, nga ana e inspektoréve té Autoritetit t&¢ Konkurrencés iu shpjegua
sanksioni ligjor ndaj subjektit qgé refuzon apo pengon kryerjen e inspektimit.
Gjaté inspektimit u kérkuar nga ana e grupit té inspektimit edhe asistenca e
Policisé sé Shtetit, bazuar né nenin 35, pika 3, té Ligjit Nr 9121 daté
28.07.2003.

. Edhe pas ardhjes sé& punonjésve té Policisé sé Shtetit, nga ana e
pérfagésuesit té ndérmarrjes nuk u lejua hyrja né ambientet e brendshme pér
té vazhduar procedurat qé parashikohen né ligj pér inspektimin.

. Referuar sa mé sipér, né kuptim té nenit 73, pika 1, germa (¢), e Ligjit Nr.
9121 daté 28.07.2003, “Pér mbrojtjen e konkurrencés”, i ndryshuar, kjo sjellje



e ndérmarrjes “INTERSIG” SHA, pengimi i inspektimit t& parashikuar nga neni
36, pérbén kundérvajtje administrative, e cila cilésohet si shkelje e lehté nga
Ligji dhe sanksionohet me gjobé né masén jo mé shumé se 1% té xhiros
totale té vitit paraardhés financiar.

9. Grupi i inspektimit u paraqgit pérséri prané ndérmarrjes “INTERSIG” SHA mé
daté 17.02.2012, pér té kryer inspektim dhe referuar procesverbalit daté
17.02.2012, “Pér marrje shpjegimesh pér fakte dhe dokumente gé lidhen me
objektin dhe géllimin e hetimit”, kreu procedurén e inspektimit, duke u lejuar
nga ndérmarrja pér té kryer kété proceduré.

Komisioni i Konkurrencés, duke patur parasysh se:

1. Kryerja e inspektimeve nga ana e Inspektoréve té Autoritetit té
Konkurrencés, né kohé&n dhe momentin e caktuar, éshté shumé i
réndésishém pér punén e Autoritetit té Konkurrencés, pér zbulimin e
shkeljeve dhe kryesisht t&€ marréveshjeve té ndaluara nga Ligji Nr. 9121
daté 28.07.2003, “Pér mbrojtjen e konkurrencés”, i ndryshuar.

2. Ndérmarrja “INTERSIG” SHA mé daté 16.06.2012, pengoi kryerjen e
inspektimit prané ambienteve ku ajo zhvillon veprimtaring, gjé e cila né
zbatim té nenit 73, pika 1, gérma (¢), té Ligjit Nr. 9121 daté 28.07.2003,
“Pér mbrojtien e konkurrencés”, i ndryshuar, pérbén kundérvajtje
administrative, duke u cilésuar si shkelje e lehté.

3. Ndérmarrja “INTERSIG” SHA, mé daté 17.02.2012, ka lejuar kryerjen e
procedurés sé inspektimit nga ana e grupit té inspektimit.

Si konkluzion, pengimi i kryerjes sé& inspektimit mé daté 16.02.2012 nga
ndérmarrja “INTERSIG” SHA, né kuptim té nenit 73, pika 1, gérma (¢) té Ligjit
Nr.9121, daté 28.07.2003 “Pér mbrojtjen e konkurrencés”, éshté shkelje e lehté e
Ligjit dhe pér kété arsye sanksionohet me gjobé.

PER KETO ARSYE:

Komisioni i Konkurrencés né zbatim té nenit 24, gérma (d), nenit 73, pika 1,
gérma (¢), té Ligjit Nr. 9121 “Pér mbrojtjen e konkurrencés”, (i ndryshuar), me
propozim té Sekretariatit,



VENDOSI:

I. Vendosjen e masés sé& gjobés pér shkelje té lehté ndaj ndérmarrjes
“INTERSIG” SHA né vlerén 664.000 (gjashtégindegjashtédhjetekatér mijé)
leké.

Il. Ngarkohet Sekretari i Pérgjithshém pér njoftimin e palés dhe pér zbatimin e
kétij Vendimi.

Ky vendim hyn né fugi menjéhereé.

